SAŽETAK:

Ovaj rad se bavi istraživanjem činjenica o postavkama djela Viljema Šekspira na scenu Narodnog pozorišta u Sarajevu u periodu 1921. - 2003. godina. U pomenutom periodu drama Narodnog pozorišta postavila je sljedeća Šekspirova djela: San ljetne noći, Bogojavljenska noć, Romeo i Julija, Hamlet, Vesele žene vindzorske, Mletački trgovac, Kralj Lira, Julije Cezar, Otelo, Magbet, Komedija zabune, Kako vam drago i Mjera za mjeru. Postavke ovih drama su bile raznoliko prihvaćene od publike i kritike, ali razlog za to je prije svega različit pristup postavci ovih djela na sceni. 

Obzirom da je postavka Šekspira na bilo kojoj sceni u svijetu izazov, tako je bilo i u Narodnom pozorištu Sarajevo. U ranim fazama rada, Narodno pozorište se borilo sa najosnovijim problemima, kao što su, broj članova u ansamblu, nedostak glumica u odnosu na glumce, nedostatak rediteljskog kadra i drugih profesija koje su potrebne za profesionalno pozorište. Međutim vremenom su se mijenjali problemi koji su se postavljali pred one koji su sudjelovali u postavci Šekspirovih djela. U početku je problem bio nedostatak rasvjetnih tijela, a kasnije su se gostujući reditelji morali "hrvati" s unutrašnjim previranjima i interesima, prilagođavati svoje koncepcije situaciji. Najčešće spominjani problem Narodnog pozorišta je bio ansambl. Uvijek je neko nedostajo u ansamblu za idealnu podjelu kod postavke Šekspirovih djela. Dalje, Narodno pozorište je bilo suočeno i sa problemom finansiranja, posebno nakon rata 1992.-1996 zbog podijeljenosti kulturnih institucija u državi i izvora njihovog finansiranja. 
Posebno treba odati priznanje rediteljima i glumcima koji su neumorno koračali teškim stazama Šekspirovih stihova i morali se u potpunosti predavati da bi postigli kvalitetne rezultate u ograničavajućim uslovima. Posebno treba izdvojiti Radeta Pregarca, Vasu Kosića kao reditelje, te glumce Dragčeta Popovića, Safeta Pašalića, Vladu Jokanovića, Miodraga Mrvaljevića i Miljenka Đedovića.

Narodno pozorište u Sarajevu se pokazalo kao neumoran i istrajan borac za oživljavanje i održavanje teatarskog života u Sarajevu. Svi članovi kolektiva su uvijek bili spremni na žrtve kada se kretalo u ambiciozne projekte kakvi su: Hamlet, Otelo, Magbet, San ljetne noći....
